
BOSNA I HERCEGOVINA

FEDERACIJA BOSNE I HERCEGOVINE

ZENIČKO-DOBOJSKI KANTON

OPĆINA DOBOJ-JUG

OPĆINSKO VIJEĆE

Broj:01-05-1-673/13.

Dana:05.07.2013.godine.

                 I   Z   V   O   D        I   Z         Z    A    P    I     S    N    I    K   A

Sa sedme sjednice VI saziva Općinskog vijeća Doboj Jug koja je održana dana 04.07.2013. godine (četvrtak) sa početkom u 17  sati   u Sali Općinskog vijeća u Matuzićima.

Sjednici Vijeća prisutni su vijećnici : Begić Adin, Arnaut Emira, Hozić Eldin, Sprečo Enes, Skulić Armin, Škiljo Nermin,  Aličić Izudin, Šečić Hajrudin, Tukić Mirnes, Skulić Esmir i Avdić Nijaz. Odsutni  Škiljo Hasan i Skulić Fahir koji su pravdali izostanak.
Pored vijećnika sjednici Vijeća prisutni su :sekretar Vijeća Šahbegović Melisa,  izvjestioci , Hrvić Edin, Aličić Afan, direktor JU „ Poliklinika sa dnevnom bolnicom „ Doboj Jug dr Emir Čabrić , direktor JKP“VIS“ Sprečo Adnan, Didić Džemil ,sekretar  MZ Mravići Krličević Adil, Predsjednik Savjeta MZ Matuzići Aličić Safet.
Zapisnik vodi: Begić Miralem.
Sjednicu je otvorio predsjedavajući Općinskog vijeća  i konstatovao da na sjednici prisustvuje 11 od 13 vijećnika,   što je dovoljan broj  za rad i odlučivanje shodno odredbama Statuta i Poslovnika o radu Općinskog vijeća.Prije početka Predsjedavajući O.V. je pročitao pismo načelnice i njenu ramazansku čestitku. Potom je predložio slijedeće    
A) USVAJANJE IZVODA IZ ZAPISNIKA SA ŠESTE  SJEDNICE OPĆINSKOG VIJEĆA
B) VIJEĆNIČKA PITANJA 

Prije prijedloga i usvajanja dnevnog reda  predsjedavajući je otvorio raspravu po podtačkama.

A)  USVAJANJE IZVODA IZ  ZAPISNIKA SA ŠESTE SJEDNICE OPĆINSKOG 
      VIJEĆA
Predsjedavajući je na raspravu i usvajanje stavio  Izvod iz zapisnika sa šeste sjednice. 

Diskusije nije bilo, te je jednoglasno (11 glasova ZA) donesen slijedeći  

Z   A   K   LJ   U   Č   A   K

Usvaja se Izvod iz  zapisnika sa šeste  sjednice Općinskog vijeća Doboj Jug.
Tekst Zaključka je sastavni dio zapisnika.
B) VIJEĆNIČKA PITANJA 
Predsjedavajući je objasnio da odgovori na inicijative i vijećnička pitanja sa prošle sjednice nisu dostavljeni.
Zatim su vijećnici postavljali pitanja i pokretali inicijative. 
Vijećnik Avdić Nijaz  je ispred svoje stranke pokrenuo slijedeće inicijative:
Prva inicijativa:

Upućujem inicijativu da se za slijedeću sjednicu OV Doboj Jug predvidi tačka dnevnog reda – Izvještaj o Mesopromet- u d.o.o. Doboj Jug , te da novi direktor Mesopromet d.o.o. pripremi izvještaj šta je zatekao u Mesopromet-u i da se prije sjednice svim vijećnicima dostavi izvještaj, tako da bi se na narednoj sjednici mogla otvoriti diskusija na ovu temu.
Druga inicijativa-Upućujem inicijativu da općina Doboj Jug dostavi svim vijećnicima Odluku o priključku na kanalizaciju,pošto se građanima općine Doboj Jug priključak na kanalizaciju tumači na različite načine, te da OV Doboj Jug donese jedinstven stav po ovom pitanju.
Treća inicijativa-Upućujem inicijativu da se OV Doboj Jug usaglasi oko cijene općinske zemlje,pošto imam informaciju da ima zainteresovanih građana ( pravnih i fizičkih lica) za otkup općinske zemlje, te da bi zainteresovane stranke mogle izvršiti otkup općinske zemlje.
Klub vijećnika SDA postavio  slijedeća pitanja:
Po kom osnovu je angažovan Damir Sprečo u općini , na osnovu kojeg rješenja, te ko ga nadzire, jer imenovani učestvuje kao uvodničar i obrazlagač po raznim tačkama dnevnog reda kao i usvajanje svih važnijih propisa od strane Općinskog vijeća bez njihove prethodne provjere putem Komisije za statut i propise Općinskog vijeća, što je ustaljena praksa od starne predlagača općinske načelnice, ovim putem u ime Kluba SDA tražim slijedeće:
1. Da se prije usvajanja bilo kojeg nacrta ili prijedloga pravnog akta iz nadležnosti Općinskog vijeća isti obavezno uputi na provjeru Komisiji za Statut i propise iz razloga što vijećnici SDA ne mogu da raspravljaju o nečemu što ne poznaju i što bi Komisija predstavljala minimum garancije da je to što se predlaže u skladu sa zakonom i da nije na štetu građana općine Doboj Jug,
2. Klub vijećnika SDA uz dužno poštovanje sumnja u objektivnost izvjestioca i obrađivača koji su pod direktnom ili indirektnom kontrolom općinske Načelnice i jedne političke partije.

3. Ukoliko se naš zahtjev ne uvaži vijećnici SDA se neće ubuduće izjašnjavati o nacrtima ili prijedlozima za usvajanje propisa iz nadležnosti Općinskog vijeća koji budu dolazili od strane Općinske načelnice iz razloga koji smo naveli.

Nakon diskusija i usvajanja podtački predsjedavajući je predložio dnevni red za sedmu sjednicu uz proširenje dnevnog reda 6.tačkom dnevnog reda: Prijedlog Odluke o imenovanju Skupštine JKP“VIS“ d.o.o.Doboj Jug.
U diskusiji o predloženom dnevnom redu učestvovao je  vijećnik Aličić Izudin zatražio da se o tačci 3.predloženog dnevnog reda raspravlja o svim problemima koji se tiču JKP“VIS“, odnosno da se tačka dnevnog reda proširi sa izvještajem preduzeća za prošlu godinu, Izvještajem NO JKP“ VIS“, da se razmotre u okviru te tačke i druga pitanja kao što su: diobni bilans, ostavka Predsjednika NO JKP“ VIS“, kadrovska pitanja itd a u suprotnom da se ne raspravlja o tačci 3. ovaj put već da se pripremi kao sveobuhvatna tačka.
Takođe vijećnik Izudin Aličić traži dopunu dnevnog reda sa tačkom dnevnog reda:Informacija o primopredaji Savjeta MZ , naročito MZ Matuzići , a ako ne može da se zakaže vanredna tematska sjednica sa jednom tačkom dnevnog reda.

Zatim se pristupilo glasanju po prvom prijedlogu Aličić Izudina za izmjenu tačke 3. dnevnog reda te je za isti prijedlog glasalo 4 ZA, 1 PROTIV I 6 SUZDRŽANIH GLASOVA,

Zatim se pristupilo izjašnjavanju za dopunu dnevnog reda po prijedlogu Načelnice za dopunu 6.tačke te je za isti prijedlog glasalo 6ZA, 4 PROTIV i 1 SUZDRŽAN GLAS,

Zatim se pristupilo izjašnjavanju po prijedlogu Aličić Izudina za proširenje dnevnog reda tačkom : Informacija o primopredaji Savjeta MZ , te je za isti prijedlog glasalo 4 ZA,3 PROTIV I 4 SUZDRŽANA GLASA.
Nakon čega se pristupilo glasanju o predloženom dnevnom redu koji je usvojen sa 7 ZA, 3 PROTIV i  1  SUZDRŽAN glas 

D N E V N I   R E D
1. Informacija o radu i poslovanju JU „ POLIKLINIKA SA DNEVNOM BOLNICOM DOBOJ JUG“ u 2012.godini

2. Odobrenje na Rješenje o formiranju popisne komisije općine Doboj Jug za popis stanovništva,domaćinstava i stanova u BiH 2013.godine
3. Izvještaj NO JKP“VIS“ d.o.o. Doboj Jug vezano za dugovanja za komunalne usluge uz zahtjev za donošenje mjera i zaključaka.

4. Izvještaj o realizaciji ulaganja u poljoprivrednu proizvodnju općine Doboj Jug za 2012.godina.

5. Informacija o stanju u privredi za period 01.01.-31.12.2012.godine

AD-1. Informacija o radu i poslovanju JU „ POLIKLINIKA SA DNEVNOM BOLNICOM DOBOJ JUG“ u 2012.godini

U diskusiji je učestvovao vijećnik Avdić Nijaz, nakon čega je jednoglasno (11 glasova ZA) donesen slijedeći
Z A K LJ U Č A K
Prihvata se informacija o radu i poslovanju JU „ POLIKLINIKA SA DNEVNOM BOLNICOM DOBOJ JUG“ u 2012.godini.

Nakon usvajanja istog vijećnicima se obratio izvjestilac dr Emir Čabrić.

AD-2. Odobrenje na Rješenje o formiranju popisne komisije općine Doboj Jug za popis stanovništva,domaćinstava i stanova u BiH 2013.godine

U  diskusiji  je  učestvovao vijećnik  Aličić Izudin, na čija pitanja je odgovor dao izvjestilac Hrvić Edin, nakon čega je sa 8 glasova ZA i 3 SUZDRŽANA glasa doneseno  slijedeće
  O   D   O  B  R  E  NJ  E

Daje se odobrenje na Rješenje o formiranju popisne komisije općine Doboj Jug za popis stanovništva ,domaćinstava i stanova u  BiH 2013.godine
Tekst Odobrenja  je sastavni dio zapisnika.

AD-3. Izvještaj NO JKP“VIS“ d.o.o. Doboj Jug vezano za dugovanja za komunalne usluge uz zahtjev za donošenje mjera i zaključaka.
Uvodno obrazloženje podnio je direktor preduzeća Sprečo Adnan.
U diskusiji su učestvovali slijedeći  vijećnici : Mirnes Tukić sa pitanjima da li građani smiju ostati bez vode, da li je pokrenut postupak utuživanja za neplatiše?, te da neće podržati isključenja već samo opomene da idu, vijećnik Avdić Nijaz je iznio da svi koji troše vodu 
trebaju i platiti, a za socijalne slučajeve treba iznaći način, te da treba omogućiti preduzeću da naplati svoja potraživanja.
Vijećnik Šečić Hajrudin je tražio da se vijećnicima omogući sporazumno plaćanje na rate, vijećnik Hozić Eldin je postavio pitanja vezano za nelegalne priključke na kanalizaciju, te kad će se omogućiti priključak onim koji su uplatili taksu?. Vijećnik Aličić Izudin je imao više primjedbi vezano za stanje u preduzeću, dao opasku vezano za neizvještavanje vijeća o situaciji u preduzeću, te da je u svakom pogledu i segmentu potrebno uraditi detaljnu analizu.
Nakon duge diskusije predsjedavajući je predložio slijedeće 
                                                          ZAKLJUČKE:

1. Općinsko vijeće podržava upravu i NO JKP“VIS“ u prijedlogu da se poduzmu odgovarajuće mjere u cilju naplate dugovanja za komunalne usluge.

2. U cilju naplate potraživanja i dugovanja uputiti opomene dužnicima –neplatišama sa rokom od sedam dana za izmirenje obaveza,odnosno potpisivanja Sporazuma o obročnom plaćanju sa uplatom prve rate.

3. Daje se ovlaštenje direktoru da u skladu sa ovim zaključcima poduzme sve aktivnosti u cilju izmirenja obaveza dužnika za komunalne usluge.

Nakon čega su  sa 10 glasova ZA usvojeni zaključci. Vijećnik Aličić Izudin je bio neizjašnjen.
AD-4. Izvještaj o realizaciji ulaganja u poljoprivrednu proizvodnju općine Doboj Jug za 2012.godinu.

U  diskusiji je učestvovao vijećnik Avdić Nijaz,te izvjestilac Aličić Afan.
Nakon čega je  jednoglasno (11 glasova ZA) je donesen slijedeći
Z A K LJ U Č A K
Usvaja se Izvještaj o realizaciji ulaganja u poljoprivrednu proizvodnju općine Doboj Jug za 2012.godinu.
AD-5. Informacija o stanju u privredi za period 01.01.-31.12.2012.godine
Po ovoj tački dnevnog reda diskusiji nije bilo ,  nakon čega je jednoglasno (11 glasova ZA) donesen slijedeći
                                                           Z A K LJ U Č A K
Prihvata se  Informacija o stanju u privredi za period 01.01.-31.12.2012.godine.

Kako je dnevni red iscrpljen predsjedavajući Općinskog vijeća Doboj Jug je zaželio svima puno sreće u povodu predstojećeg Ramazana te  zaključio rad sjednice u 18 sati i 55 minuta.
 Sekretar Vijeća:                                                                Predsjedavajući Općinskog vijeća
Šahbegović Melisa,dipl.pravnik                                                        Adin Begić
Zapisničar:








Kotorić Almasa

